
It-twelid ta’ Gesli Bambin huwa grajja ta’ ferh; imma din il-grajja sehhet f’¢irkustanzi xejn
sbieh ghal Marija u Guzeppi.

Fil-lejl tal-Milied, Marija u Guzeppi kienu jinsabu ’1 boghod minn darhom, mifruda mill-
familjari u 1-hbieb taghhom, ’il boghod minn belthom. Huma sabu ruhhom f’din il-qaghda
mhux kapri¢¢ jew b’ghazla libera, imma ghax kienu mgieghla johorgu minn darhom u jitilqu
mill-ambjent li kienu mdorrija jghixu fih. Proprju ghaliex Cesri Awgustu kien ordna
¢ensiment, Guzeppi u Marija rhewlha minn Nazaret fil-Galilija ghal Betlehem fil-Lhudija. La
kien vjagg qasir u anqas hafif; pjuttost kien vjagg b’hafna sfidi, incertezzi, bezghat u perikli.
Ghorba f’art barranija, hadd ma tahom wicc.

Kien f’dawn i¢-¢irkustanzi li twieled Gesu. Kien f’dan il-kuntest gheri umanament li dawn it-
tnejn min-nies, Marija u Guzeppi, ghamlu l-esperjenza tal-farag ta’ Alla li deher fit-Tarbija
ta’ Betlehem. Alla ma hamilx jara lill-bniedem jaghqgad, fid-dlam u t-tbatija, u ghalhekk
jintervieni u jdewwaghom it-tjubija tieghu. Lil dawk li s-so¢jeta ma tathomx wicc, Alla
tahom wicc!

Huwa fid-dawl ta’ dan li nixtieq niftakru f’dawk il-persuni li jinsabu f’qaghdiet li jixxiebhu
mal-esperjenza ta’ Marija u Guzeppi; nixtieq li f’dan il-Milied ahna nitolbu lil Alla biex
b’intervent dirett tieghu jew permezz tas-sehem taghna jtaffi ftit mill-imrar tal-hajja ta’ dawn
hutna. Ser insemmi esperjenzi li messejthom b’idejja f’dawn l-ahhar gimghat.

[l-gimgha li ghaddiet giet tkellemni omm, mhux tant biex nghinha dagskemm biex
nismaghha. Irrakkontatli li 1-Qorti kienet sabet lil Zewgha responsabbli ta’ incident u
kkundannatu jaghti bhala kumpens somma kbira. Din il-familja, anki jekk mhix hafja,
assolutament ma ghandhiex minn fejn thallas u ghalhekk id-dar residenzjali taghhom tpoggiet
taht sekwestru biex hekk tinbiegh, u mill-flus li ggib, jithallas il-kumpens. Din l-omm qaltli li
jekk tinbiegh id-dar, il-familja tispi¢ca fit-triq ghax ma ghandhomx saqaf iehor. Biex tittaffa
tbatija, il-“ligi” holqot tbatija ohra. Bhal dan il-kaz hemm kazi diversi.

Dawn il-jiem wasalt wasla sac-Centru Pastorali tar-Raghaj it-Tajjeb u hemmhekk habbatt
wicci ma’ ragel barrani b’tifla zZghira f’hogru. Qalli li huwa immigrant bil-familja. Kien
jahdem, imma bla ktieb tax-xoghol, kif spiss jigri meta nhaddmu lill-barranin! Wegga’ sew
ghax kellu in¢ident fuq ix-xoghol u issa ilu xhur ma jistax jahdem. Fil-frattemp dawn ged
jghixu bil-karita — litteralment hija familja tallaba.

Niftakar f’dawk li jkollhom jitilqu minn pajjizhom biex isibu xoghol. Ahna nafu xi tfisser 1-
emigrazzjoni, ghax fl-imghoddi kellna ggajtiet ta’ Maltin u Ghawdxin siefru lejn 1-Awstralja,
1-Amerika, il-Kanada u I-Ingilterra. Meta mort nara lill-emigranti taghna, niftakar lil min
jghidli bid-dmugh f’ghajnejh 1i johlom b’pajjizna imma issa tard wisq biex jigi lura! Il-
fenomenu migratorju ghadu haj. Ilbierah, jien u sejjer ghall-Quddiesa ta’ Nofsillejl, niltaga’
ma’ parking attendant barrani. Gej mill-Ungerija, u b’nofs tbissima u fl-istess hin b’certa



nikta qalli li dan hu l-ewwel Milied li qed jghaddi wahdu... ’il boghod mill-familja tieghu.
Bhal dawn hawn mhux ftit!

Insemmi lil dawk 1i kellhom jitilqu minn pajjizhom obbligati minhabba I-persekuzzjoni
politika. Bizzejjed nosservaw lil dawk l-immigranti li jitilqu mill-Afrika u forsi jaslu I-
Ewropa. Bhal Marija u Guzeppi dawn kellhom jitilqu mill-familja u minn pajjizhom ghax
kienu ppersegwitati — imbaghad jigu fostna u jsibu persekuzzjoni ohra, ghax ahna ma
rriduhomx maghna. L-Ewropa tippreferi tarmi z-zejjed 1i ghandha milli tagsmu ma’ min hu
bil-guh. Ghax nibzghu ghall-futur taghna, ma rridux naghtu futur lil dawn in-nies!

Imbaghad ghandi f’mohhi lil dawk li htegilhom isiefru minhabba mard. Naf b’persuni li
kellhom ibighu l-proprjeta biex setghu jiehdu lit-tifel jew tifla ghal kura barra minn Malta.
Jumejn ilu kont f’parro¢¢a u semmejt dan is-suggett. Wara, sabitni nanna u qaltli: “Father,
dak li ghidt int, ahna ghaddejjin minnu, ghax ghandna tfajjel li ghadu kif gej ghax kien fi

sptar barra minn Malta u jrid jerga’ jitla’”.

Familja kellha titlaq minn trig biex tmur toqghod fi triq ohra fl-istess lokalita ghax ma felhitx
ghaz-zekzik u l-ilsien hazin tal-girien! Kemm ser iddum tibla’ l-kalmanti! Saflahhar
iddecidew li jbighu b’telf id-dar biex sabu residenza ohra f’zona differenti.

Qed insemmi dawn id-drammi mhux biex intaqgal il-qlub, imma ghax hemm bnedmin li
nahbtu minkeb ma’ minkeb maghhom, bnedmin li nigu wi¢¢ imb wic¢ maghhom fit-toroq u
l-pjazez taghna, u facli li nibgghu ghaddejjin u ma naghtux kas. Ix-xewqa tieghi hija li
bhalma Marija u Guzeppi fil-lejl tal-Milied garrbu 1-farag ta’ Alla, hekk ukoll dawn hutna li
jinsabu tturufnati mill-gheziez taghhom, minn djarhom u minn pajjizhom, isibu komunita
Nisranija u c¢ivili li toffrilhom il-barka ta’ Alla. Bhalma Alla jaghti wic¢¢ lil kulhadd, infittxu
naghtu wicc lil min hu verament fil-bzonn.



